
MODESTO DEL RIiO

Modesto del Rio.

Modesto del Rio Polo, naceu o 12 de febreiro de 1881 en
San Xurxo, parroquia que daquela pertencia ao concello de
Serantes, actualmente anexionado ao de Ferrol. Era fillo de
Miguel e Lucia. Medrou e viviu neste lugar ata que o detive-
ron 0 30 de xaneiro de 1938. Casado con Angela Diaz Diaz
0 5 de novembro de 1904, foi pai de nove fillos. Era un ma-
rifieiro de complexion forte e arredor de 170 cms de altura,
bastante para a stia época. Faltdballe un dente da mandibula
superior e rompera unha perna como consecuencia do seu
traballo.

O matrimonio traballou duro e con ilusion para sair
adiante. Os fillos incorporaronse 4s actividades laborais ini-
ciadas polo seu pai e en 1930 Modesto del Rio acumulou un

considerable patrimonio e gozaba de estabilidade econémi-
ca. A parte dos seus barcos, tifian un salén de baile onde se
realizaban todos os eventos da vila. Modesto era unha persoa
sen estudos pero moi sociable, integra, leal e sen ningunha
maldade. Tina relacion con moita xente e contaba cun circu-
lo de amizades moi amplo en todos os ambitos sociais, de
tal maneira que na stia casa sempre habia xente.

Nos anos 30 un golpe de mala sorte fai que un dos seus
barcos de pesca -0 San Félix- tivera un accidente e afundiuse
entre Meiras e Cobas. Conseguiron rescatar a todos os tripu-
lantes pero o barco perdeuse e con el, parte da sta estabilida-
de tanto econémica como emocional. Os seus fillos maiores
empezan a independizarse e na casa s6 quedaban os catro
mais pequenos e Carlos, que xa era un adolescente pero coa
mentalidade dun neno, xa que aos nove meses sufriu unha
meninxite que lle deixou secuelas psiquicas.

As stias ganas de seguir loitando e o seu tesén lévano a
hipotecarse para construir outro barco, o San Francisco. Para
atopar financiamento, acode a Camilo Pérez Pita, amigo e
médico da casa, quen ademais, era prestamista e administra-
dor dos seus bens. Vivia na rtia da Terra e estaba casado con
Marfa Parallé, pero tifian outra casa en Montecoruto, con
duas palmeiras diante da entrada.

O 8 de xullo do 36 comeza a Guerra Civil e moita xente
necesitaba axuda, Modesto non dubidou en axudarlles, bus-
candolles onde refuxiarse e suministrandolles xantar, menci-
flas ou calquera cousa que puidesen necesitar.

A partires de outubro do 36 é delatado e el e os seus son
vixiados constantemente. Na siia casa sucédense con regula-
ridade os rexistros, a calquera hora do dia ou da noite. Para-
lelamente aos mesmos, unha parella de gardas civis traslada
a Modesto ao cuartelillo para ser interrogado, regresando ao

cabo dunhas horas. Chegaban e violaban todos os dereitos
desta familia. Se era de noite sacaban a todo o mundo da
cama, incluso aos nenos. Facianlles tirarse ao chan, daba
igual se facia frio ou calor, e con todo tipo de ameazas inten-
taban sacarlles informacion. Espiabanos e mantifianos nese
estado ata que abandonaban a casa. O xefe dos falanxistas se
apelidaba Rivera e era de Serantes.

Este tipo de abusos eran demasiado habituais. Un dia fo-
ron mais lonxe e a Carlos que tifia uns vinte anos, puxéronlle
unha arma na man, animandoo a que disparase 4 sta familia,
a0s seus propios pais e irmans. O ocorrido neses anos nunca
poderin esquecelo. En 1937, o seu xenro Jestus Lago (casa-
do con Avelina), vendo todo o que facian ao seu sogro e 4
stia familia, intentou convencelo para que abandonase o pais.
Propuxolle levalos a Francia no seu barco, pero Modesto,
ainda sabendo o risco que corrian todos quediandose, non
quixo irse. Jests Lago era carpinteiro e o seu barco tifia un
motor francés moi bé.

Unha das moitas persoas as que Modesto axudou foi o
ex — alcalde de Serantes, Alejandro Porto Leis. E moi im-
probable que tivese estado aloxado na stia casa, xa que neste
caso a filla de Modesto, Marfa del Carmen, lembrariao. Con
toda seguridade, deulle axuda econdmica e xantar, pois era
unha persoa xenerosa que sempre daba unha parte da pesca
4 xente necesitada.

O 30 de xaneiro de 1938 era domingo e unha parella da
garda civil e un falanxista apelidado Manuel Beceiro Santia-
go, lévano novamente ao cuartelillo sobre as dez da mana.
Modesto estaba na sta casa en compafa dos seus fillos pe-
quenos de 14, 12 e 10 anos (Carmen, Alfonso e Herminio)
e de dous dos seus netos. Despois de rexistrar a casa e in-
terrogarlo, levarono. No camifio atoparonse con outra das

stas fillas que vina da misa (Jacinta), preguntoulles por que
o levaban e contestaron que para prestar declaracion. Ao dia
seguinte, a stia muller conseguiu indagar onde estaba. Tinano
na comisaria que estaba na ria do Hospital, esquina rtia do
Sol, en Ferrol. Conseguiu velo e facerlle chegar xantar.

Posteriormente, as suas fillas puideron saber que o pa-
rroco Jesus Lopez, uns vecifios falanxistas chamados Andrés
Estévez “Zoquifias” e Damidn Niebla, unha mestra vida de
Ordenes 4 que se cofiecia como Dona Maria e outra mestra,
vida de Coruna, conecida como Dona Maruja, denunciaran
a0 seu pai acusindoo de dar de comer a Alejandro Porto
Leis. Damian Blanco era o sogro de Dona Maruja e mdis era
manco. E importante cofiecer que tifia un salén de baile, e
polo tanto era competidor de Modesto del Rio. Durante o
mandato de Alejandro Porto Leis, non tifa autorizacion de
apertura de local. Os falanxistas destrozaron o salon de baile

de Modesto del Rio.

A familia pasou eses dias de porta en porta, procurando
facerlle chegar xantar. Angela, a stia muller, contou que asi-
nara unha peticion de indulto que redactara Camilio Pérez
Pita. Dacordo coa sia version, un maxistrado de A Corufia
chamado Angel Suanzes, acadou a sda liberacion, pero esta
non chegou a tempo. O 3 de febreiro pola mana, foi a ltima
vez que o viron. Unha irma de Modesto chamada Carmen e
que era leiteira, pasou por diante da comisaria o dia 4 pola
mafid e un garda civil que a cofiecia dixolle que ao seu irman
levarano esa noite e o fusilaran. Pediulle que llo comunicase
4 sta cunada. Todo isto a nivel persoal; oficialmente nunca
lles notificaron nada.

Non sabemos que pode haber de certo no papel asinado
por Angela Diaz, unha muller con escasa cultura e sometida
a unha gran presién emocional neses dias. Descofiecemos a

existencia do tal maxistrado corufiés, pero o apelido coincide
co Delegado de Orde Publica de Ferrol neses meses, o garda
civil Victoriano Suances. Coincidencia?. O caso é que tralo
seu asasinato, execttase unha orde de embargo que benefi-
ciaba claramenre ao matrimonio Pérez — Parallé. O argumen-
to é que pedira un préstamo e estaba ainda sen abonar. Unha
parte dos actuais descendentes de Modesto del Rio nega este
extremo e sospeita que Angela asinou, non unha peticién de
indulto, sendn algin tipo de documento que poidera dar pé
ao embargo. De calquera maneira, estes papeis que supos-
tamente asinara, son todo un misterio porque non aparece-
ron nin foron amosados 4 familia, pero foron a excusa para
roubarlles o seu patrimonio “legalmente”.

As tres embarcaciéns foron confiscadas, asi como o Salén
de Baile e outras pertenzas. A familia queda estragada e na
miseria, pois non volveran a ver nin ao pai nin ao marido,
nin a gozar do que lles pertencia. Camilo Pérez Pita, que-
douse con todo pagando unhas 16.000 pesetas, equivalentes
a0 soldo anual de dez traballadores manuais cualificados. As
propiedades pasaron logo a Jacinta Pérez Parallé, unha das
mulleres mais ricas de Ferrol, que veraneaba en San Xurxo e
tamén tifla amizade coa familia de Modesto del Rio. A cifra
paréceme moi baixa xa que s6 quedou féra das confiscacions
un barco e Modesto del Rio tina 98 escrituras de terras. Sirve
como exemplo que se levaron o Beatriz, que costara daquela
30.000 pesetas, aparellos incluidos e s6 deixaron o San Fran-
cisco, o buque miis antigo.

En San Xurxo moitos vecifios asinaron unha peticion as
autoridades pedindo que o devandito barco puidese sair a
faenar e proporcionar asi uns xornais que facian moitisima
falta. Sen embargo, o parroco ( Jests Lopez ) negouse a asi-
nala e por esta razon, o barco continuou en terra, ata que o

parroco de Balon o convenceu para que asinase. Boa parte
das propiedades, 99 fincas de montes, prados e labranza, con
moitos ferrados foron posteriormente a parar posteriormente
a mans dos denunciantes.

A agresiva actitude do parroco Jests Lopez contra Mo-
desto del Rio sorprendeume, xa que era un sacerdote con
actitudes protectoras, razon pola que os paseados na sta pa-
rroquia foron poucos. Maria del Carmen dixome que “era
moi bo cos demais pero moi malo para nds; a min non me
queria casar e diciame que a mifia nai era unha vermella“.

Parte destas propiedades pasaron posteriormente a unha
familia de falanxistas da parroquia, alcumada “os chulos”,
entre eles Serafin Sanz “rejeira”, Benito Sanz “Benito de Juan
Antonio” e Manuel Sanz “Manolo de Placido”.

Outros vecifios tamén tiveron acceso a parte dos bens. Be-
nito de Suso quedouse cunha das mellores parcelas (“a ponte
pequena”) e outro vecifio, Antonio, co salén de baile.

A fosa de Modesto.

Foi unha esmoleira chamada Maria Beorina, 4 que axu-
daban, a que lles dixo que Modesto del Rio estaba enterrado
na Praia de Valdovifio, concretandolles de maneira mais ou
menos aproximada o lugar onde estaba enterrado.

Trasladdronse 4 praia de Valdovifo e ali falaron cun sefior
de nome Andrés e conecido como “O Xitano”, que se adica-
ba aos percebes e 4 recollida de area con bois. El indicoulles o
lugar exacto, e dixolles que por tres veces o atopara ao descu-
berto, enterrandoo de novo. Dixolles que se trataba da mesma
fosa onde estaban enterrados a partir do dia 3 o ex —alcalde de
Serantes Alejandro Porto Leis, Jests Mifio e Avelino Landeira
Maneiro. Como a Modesto o mataron o dia 4, tirarono enriba
dos demais. Polo tanto se se desenterra a fosa, teria que ser o

primeiro corpo en atopar. O asasinato de Modesto del Rio
foi 0 4 de febreiro de 1938. Despois da stia desaparicion, as
visitas e os rexistros no seu domicilio cesaron. Logo de todo
isto xa se poden imaxinar o drama que viviu esta familia.
Angela Diaz e os seus fillos maiores sacaron adiante a esta
familia. Os seus fillos menores tamén tiveron que traballar
a idades moi temperas. Carlos, a partir da morte da sda nai
en marzo de 1954, quedou baixo a tutela da stia irma menor
Carmen. A vida de todos eles cambiara para sempre.

Os seus catro fillos maiores (tres homes e unha muller) xa
estaban casados e tifian a stia propia familia. Os outros foron
chamados a filas; un foi 4s frontes onde Franco contaba con
soldados marroquis e logo estivo na batalla do Ebro; outro
como mecanico a Pontevedra e o outro (Enrique) librou, xa
que non se permitia ter a tres irmans reclutados.

A sta muller acudiu a todos os estamentos oficiais. Nal-
guns era recibida, pero nunca lle facilitaron ningunha respos-
ta convincente e moito menos documento algtan. Oficialmen-
te nunca lles comunicaron o que lle aconteceu a Modesto.
Parece ser que estivo preso no Castelo de San Felipe, pola
testemuna dun soldado que facia garda e o cofiecia por tra-
ballar de criado na casa dos Romeu, vecifios de Modesto del
Rio.

En 1979, restaurada a Democracia e con motivo de fa-
cer xestions para recuperar o cadaver e obter unhas axudas
econdmicas para Carlos, a familia iniciou uns trdmites no
xulgado. Entre toda a documentacion solicitada pedianlles
unha defuncién de Modesto, que evidentemente non habfa.
Para iso houbo que facer unha declaracion xurada perante
notario.

A familia atopou a varias persoas que afirmaron que, efec-
tivamente, a Modesto del Rio Polo matarano. Declararon ini-

cialmente dous milicianos falanxistas. Un era José Santiago,
de quen os familiares de Modesto del Rio pensan que non
foi o que lle pegou o tiro, pero si que tivo bastante que ver
coa stia morte. O outro era Antonio Gonzalez (“Machete”),
nado en Ourense pero que vivia en San Xurxo traballando
no mar co propio Modesto del Rio. Era falanxista. Tamén
declararon outras persoas. Unha era José Diaz que estaba ca-
sualmente presente no xulgado e prestou declaracion volun-
tariamente, ao cofiecer o motivo. Non foron suficientes estas
declaraciéns. Posteriormente houbo outra, a do dono do bar
“ O Castineiro “, situado na estrada de Xoane, quen conecia
os feitos e o lugar do enterramento por conversas escoitadas
no seu establecemento por falanxistas. Tampouco lle serviu
a0 xuiz, ata que finalmente declarou Andrés “ O Xitano “,
anteriormente citado. Dixo que el mesmo vira tres cadave-
res, € que os enterrou varias veces porque o vento os deixaba
ao descuberto. Afirmou que o que estaba enriba, era o “Ma-
rifieiro de San Jorge”. Asi cofiecia el a Modesto, porque lle
mercara os aparellos para pescar na Lagoa de Valdovifio.

Conseguir que toda esta xente -hoxe xa falecidos- fose
declarar, non foi tarefa facil. Grazas a todos eles paidose con-
querir a defuncién de Modesto. Actualmente dos seus nove
fillos, viven catro que xa son octoxenarios e tanto eles como
0s seus netos seguen coa esperanza de poder darlle a Modes-
to un enterro digno.

Dende entén fixose todo o humanamente posible para
poder recuperar o seu corpo e ainda se segue facendo. A sta
neta Luz, pixose en contacto comigo e sinaloume o lugar
onde supofiian que estaba enterrado. A Asociacion Memoria
Histérica Democriatica de Ferrolterra fixo unha exploracion
co xeoradar que deu unha lectura no lugar, indicando que era
posible ainda que non probable que se tratase de restos hu-

manos. Lamentablemente, pecamos de ansiedade e excesivo
optimismo, de xeito que trascendeu a un xornal ferroldn que
xa identificaramos o lugar. Ao facer a cita, veu a decepcion.
Tratase dunha paraxe onde os elementos identificativos po-
den ( dunas, formaciéns arbustivas, etc) variar notablemente
ao transcurso dos anos. Ademais, outros vecifios discrepa-
ban do lugar indicando que os enterramentos se produciran
noutra zona.

A Historia de Modesto del Rio é unha das mais impactan-
tes. Penso que esta fora da discusion o mébil econdmico do
seu asasinato. Modesto era un home con capital que mantina
unha certa neutralidade politica. Para os sublevados, esistia
a categoria de indiferentes, e os asi catalogados, tifian unha
certa garantia de seguridade, pero por regla xeral, tratabase
de xente sen recursos. Modesto era rico e iso despertaba en-
vexas. Para a xente do rural, as diversas formas de solidari-
dade, como dar de comer ao famento e albergar a que non
ten teito, formaba parte dun cédigo ético non escrito pero
fortemente grabado na sta escala de valores. Ista foi a escusa
atopada para o espolio.

Este relato foi elaborado mediante entrevistas desenvolvi-
das por Enrique Barrera Beitia aos fillos e fillas, netos e netas
de Modesto del Rio, destacando especialmente a colabora-
cién de Luz Montero.



